
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR RRËZIMIN E KËRKESËS ANKIMORE NR. 1 TË PARAQITUR NË KQZ NGA         
Z. HAZBI KASAJ
Komisioni Qendror i Zgjedhjeve në mbledhjen e datës 24.04.2015, me pjesëmarrjen e:
Lefterije
LUZI-



Kryetare

Denar

BIBA-



Zëvendëskryetar

Edlira

JORGAQI-                          
Anëtare

Gëzim

VELESHNJA-


Anëtar

Hysen

OSMANAJ-


Anëtar

Klement         ZGURI-


Anëtar

Vera

SHTJEFNI-


Anëtare

Shqyrtoi çështjen me 

KËRKUES: 



Z. Hazbi Kasaj, banues i Bashkisë Këlcyrë, Qarku Gjirokastër
PALË TË INTERESUARA: 
           Partia Socialiste






Partia Demokratike

OBJEKT: 
Kundërshtim i vendimit të KZAZ-së nr. 75, Qarku Gjirokastër “Për mosregjistrimin  e komitetit nismëtar”
BAZË LIGJORE: 
Neni 21, pika 1, neni 70, pika 3, neni 143 të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
KQZ pasi shqyrtoi dokumentacionin e paraqitur dhe dëgjoi diskutimet e palëve,

VËREN
Me shkresen nr. 2948, datë 21.04.2015, Z. Hazbi Kasaj individ të cilit i është refuzuar kërkesa për fillimin  procedurave për rregjistrim si subjekt zgjedhor, ka depozituar pranë KQZ-së kërkesën ankimore nr.1, me objekt “Kundërshtimi i vendimit nr.03, datë 18.04.2015 të KZAZ-së nr. 75, “Për mosrregjistrimin e Komitetit Nismëtar” 

Në mbledhjen e datës 24.04.2015, ora 12.00, pas relatimit të Z. Hysen Osmanaj, dhe diskutimit të palëve, në kuadër të verifikimit paraprak të kërkesës ankimore të paraqitur, u konstatua se KQZ ka kompetencën për shqyrtimin e kësaj kërkese ankimore, afati ligjor për paraqitjen e ankimit është respektuar dhe ankuesi legjitimohet për të bërë këtë kërkesë ankimore.
Per sa më sipër, Komisioni Qendror i Zgjedhjeve, në përputhje me nenin 129, pika 3, gërma a, vendoi kalimin e kërkesës për shqyrtim dhe referuar neneve 134 e vijues të Kodit Zgjedhor, në seancën plenare të datës 24.04.2015, ora 12:00, zhvilloi shqyrtimin administrativ të kërkesës ankimore nr.1.regj, sipas objektit të  sipërcituar.  

KQZ, pasi verifikoi pjesëmarrjen e ankuesit, mori në shqyrtim kërkesat e Partisë  Socialiste dhe Partisë Demokratike, për të marrë pjesë në shqyrtim administrativ të ankimit, si palë të interesuara, dhe pasi i çmoi këto kërkesa në përputhje me kërkesat e nenit 133, pika 1, 2 dhe 3, të ligjit Nr. 10019 datë 29.12.2008, “Kodi Zgjedhor i Republikës së Shqipërisë”, vendosi pranimin e subjekteve zgjedhore, PD me përfaqësues Njiazi Kosovrasti, dhe PS përfaqësuar nga Z. Genci Gjoncaj, si palë të interesuara në këtë proces. 

Në ankimin e paraqitur ankuesi pretendon se:Vendimi i KZAZ-së nr. 75 për mosrregjistrimin e Komistetit Nismëtar, për mbledhjen e nënshkrimeve të zgjedhësve që do të mbështesin kandidatin e propozuar nga zgjedhësit është nxjerr në kundërshtim me ligjin dhe aktet nënligjore të KQZ-së. Më datë 14.04.2015, z. Hazbi Kasaj u paraqit në  KZAZ nr. 75, Bashkia Këlcyrë, për të marrë dokumentacionin për regjistrimin e Komitetit Nismëtar. Në këtë datë z. Hazbi Kasaj u pajis me dokumentacionin e gabuar, model 07,11k dhe 12k. Z. Hazbi Kasaj bashkë me zgjedhësit  e zonës zgjedhore, janë paraqitur pranë KZAZ nr. 75, Qarku Gjirokastër, për të depozituar kërkesën për regjistrim të këtyre zgjedhësve  në cilësinë e Komitetit Nismëtar, për organizimin e punës për mbledhjen e firmave mbështetëse për regjistrimin si kandidat për Kryetar të Bashkisë Këlcyrë  të Z. Hazbi Kasaj. Aty ka mësuar se është pajisur me dokumentacionin e gabuar, pasi i duhuri ishte modeli 04k. Më datë 17.04.2015 është paraqitur për t’u pajisur me çertifikatë personale por zyrat e Gjendjes Civile ishin mbyllur pasi kishte kaluar orari zyrtar i punës. Në ditët në vazhdim nuk mundej të pajisej dot me dokumentin përkatës pasi ishin ditë pushimi (fundjavë) për zyrat e Gjendjes Civile, dhe si pasojë mbaroi dhe afati zyrtar për regjistrimin e Komiteteve Nismëtare, i cili ishte 18.04.2015.
Në pamundësi të gjetjes së çertifikates personale KZAZ nr.75, Qarku Gjirokastër vendosi mos regjistrimin e Komitetit Nismëtar.

Duke qënë se bashkëlidhur me ankimin nuk ishte bashkëlidhur asnjë dokumentacion i cili të vërtetonte pretendimet e paraqitura  dhe të administrohej si provë, KQZ vendosi të mbyll hetimin administrativë.

Ankuesi i ftuar në seancë nga Kryetari i KQZ, për të dhënë spjegime rreth kërkimit të paraqitur, i kërkon KQZ, të administrojë me cilësinë e provës kopjet e kartës së identitetit  të zgjedhësve të cilët kishin nënshkruar në kërkesën për regjistrimin e komitetit nismëtar, pasi ai kishte mundur t’i dispononte, pas vendimarrjes së KZAZ-së nr. 75. 

KQZ me vendim të ndërmjetëm në përputhje me nenin 141 të Kodit Zgjedhor, vendosi rihapjen e hetimit administrativë, pasi kopjet e kartave të identitetit janë dokumentacion i rëndësishëm dhe do t’i shërbenin shqyrtimit të kërkesës ankimore.

Pas paraqitjes së pretendimeve të palëve, për nevoja të hetimit administrativ, Komisioni Qendror i Zgjedhjeve vendosi të administrojë si prova kopjet e kartave të identitetit.
KQZ në përfundim të hetimit administrativë dhe nga shqyrtimi i provave të paraqituara, konstatoi se: 
Neni 70 i Kodit Zgjedhor, parashikon se një grup zgjedhësish me banim në zonën zgjedhore kanë të drejtë të propozojnë një kandidat për kryetar të bashkisë ose një kandidat për këshillin vendor jo më vonë se 50 ditë nga data e zgjedhjeve Për paraqitjen e kandidatit nga zgjedhësit krijohet një komitet nismëtar me jo më pak se 9 zgjedhës nga zona zgjedhore përkatëse, të cilët janë të ngarkuar për mbledhjen e firmave mbështetëse për kandidatin. Jo më vonë se 70 ditë para datës së zgjedhjeve, komiteti nismëtar regjistrohet në KZAZ, duke paraqitur emrat e anëtarëve të komitetit.  Nga dispozita e sipërcituar rezulton se për t’u regjistruar komiteti nismëtar duhet të plotësoj dy kushte, afatin dhe kërkuesit duhet të jenë zgjedhës të zonës zgjedhore Bashkia Këlcyrë, në të cilën do të propozohet për të kandiduar Z. Hazbi Kasaj. KQZ mbeshtetur në të dhënat e kartave të identitetit të administruara si provë, verifikoi nëse kërkuesit për rregjistrimin e komitetit nismëtar ishin zgjedhës të bashkisë Këlcyrë. Nga verifikimi rezultoi se Zj. Rahime Kasaj është një prej 9(nëntë) nënshkrueseve në kërkesën për rregjistrimin e komitetit nismëtar dhe për Zj. Rahime Kasaj ankuesi ka depozituar një kopje të kartës së identitetit me emër Irini dhe mbiemër Simoni. Zj. Rahime Kasaj nuk figuron si zgjedhese e Bashkisë Këlcyrë.

Kërkuesit  të cilët kanë nënshkruar në kërkesën për rregjistrimin e komitetit nismëtar që do të organizojë punën për mbledhjen e nënshkrimeve mbështetëse për rregjistrimin e z. Hazbi Kasaj, si kandidat i propozuar nga zgjedhësit, nuk plotësojnë kushtin e parashikuar në nenin 70, pika  1 dhe 3 te Kodit Zgjedhor sipas të cilit të 9(nëntë) kërkuesit, duhet të jenë zgjedhës në Bashkinë Këlcyrë.

Në këto kushte vendimi i KZAZ-së duhet të lihet në fuqi, kërkesa ankimore duhet të rrëzohet si e pambështetur në ligj.

PËR KËTO ARSYE

Komisioni Qendror i Zgjedhjeve, mbështetur në nenin 21, pika 1, neni 70, pika 1 dhe 3, neni 143, pika 1, gërma b,  të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar.
V E N D 0 S I:

1. Lëniën në fuqi të vendimit nr.3, datë 18.04.2015 të KZAZ-së nr. 75 “Për mos regjistrimin e komitetit nismëtar” 
2. Ky vendim hyn në fuqi menjëherë.

3. Kundёr kёtij vendimi mund tё bёhet ankim nё Kolegjin Zgjedhor, pranё Gjykates sё Apelit Tiranё, brenda 5 ditёve nga shpallja e kёtij vendimi.

                                                 Nr. 175 i Vendimit
    Data 24.04.2015 e Vendimit  Ora  12:00 e Vendimit

Për rrëzimin e kërkesës ankimore Nr. 01, të paraqitur nga z. Hazbi Kasaj

